
1 Innleiing 
Utvalde kulturlandskap i jordbruket er eit felles prosjekt frå Landbruks- og 
matdepartementet og Miljøverndepartementet, som skal bidra til at spesielt verdifulle 
kulturlandskap får ei særskild forvaltning innan 2010. Dei utvalde områda omfattar 
kulturlandskap i jordbruket med både svært store biologiske og kulturhistoriske verdiar som 
det er realistisk å halde ved like på lang sikt.  

Forvaltningsplanen er eit felles grunnlag for forvaltninga av det verdifulle kulturlandskapet  
for grunneigarar/brukarar, kommunen og staten. Skjøtselsplanen og eventuelle avtaler 
mellom grunneigarar/brukarar og staten er fundamentert i forvaltningsplanen. Planen 
skildrar området med fokus på biologiske og kulturhistoriske verdiar, aktuelle restaurerings- 
og skjøtselstiltak, juridiske og økonomiske rammer, samt målsettingar, utfordringar og 
moglegheiter i høve til ei langsiktig forvaltning. 

Verdiane i kulturlandskapet i jordbruket er avhengige av kontinuerleg hevd gjennom skjøtsel 
og vedlikehald for å oppretthaldast. Og ei vellukka forvaltning er avhengig av folk med 
kunnskap, interesse, driftsmidlar og beitedyr som kan ta på seg dei ulike skjøtselstiltaka. Her 
er gardbrukaren den viktigaste aktøren. I mange høve vil det også vere avgjerande med 
deltaking frå andre grunneigarar, einskildpersonar, ulike lag og foreiningar. 

Fylkesmannen i Sogn og Fjordane ved landbruksavdelinga har hatt ansvaret for koordinering 
av arbeidet med forvaltningsplanen. Det vart nedsett ei fagleg samarbeidsgruppe med 
deltaking frå Fylkesmannen si landbruksavdeling og miljøvernavdeling, fylkeskommunen si 
kulturminneavdeling og høgskulen i Sogn og Fjordane. Fylkeskommunen si regionalavdeling 
har vore involvert i delar av arbeidet. Samarbeidsgruppa har hatt ansvaret for å utarbeide 
forvaltningsplanen i samråd med kommunen og aktuelle grunneigarar. Gruppa har i løpet av 
2008 og 2009 hatt fleire arbeidsmøte og synfaringar i området i lag med grunneigarar og 
kommunen. 

Forvaltningsplanen er først og fremst eit fagdokument som saman med skjøtselsplanen legg 
til rette for langsiktig forvaltning av kulturlandskapsverdiane i området. Forvaltningsplanen 
er ikkje juridisk bindande, og planarbeidet er  ikkje lagt opp etter plan- og bygningslova. 
Forvaltninga er basert på frivillig deltaking frå grunneigarar/brukarar, der avtalene som 
inngåast med staten er den forpliktande delen. Dersom verdiane som skal ivaretakast 
gjennom planen går tapt eller reduserast, kan dette medføre at avtalene må seiast opp og at 
området mister sin status som ”utvald”. 

Fylkesmannen har orientert kommunestyret og administrasjonen i Leikanger om 
forvaltningsplanen og kome med innspel til korleis denne kan koplast til den lokale 
arealforvaltninga. Leikanger kommunestyre har vedteke samrøystes å arbeide for at 
retningslinene i forvaltningsplanen vert innarbeidd i kommuneplanen. Dette er eit godt 
signal om at kommunen tek området sin status på alvor og støtter opp under føremålet med 
forvaltningsplanen. 
 
Dette er første utgåve av forvaltningsplanen. Både forvaltnings- og skjøtselsplanen kan 
supplerast med nye opplysningar og vurderingar etter kvart. 

Figur 1: Garden Eineberg på Grinde (foto: Truls H. Folkestad) 

 

2 Områdeskildring 

2.1 Skildring av området 

Grindsdalen har ei svært interessant kulturhistorie knytt til tradisjonelle driftsformer som 
enno vert praktisert på fleire av bruka. Lauvinga har tidlegare vore ålmenn og nytta over 
heile landet og særleg på Vestlandet hadde denne driftsforma stor økonomisk verdi for 
landbruket. Området har ein heilskap frå fjord til fjell knytt til jordbruksaktivitet med lang 
kontinuitet og tidsdjupne. Det er store biologiske og økologiske interesser knytt til dei gamle 
kulturmarkene. Området er også rikt på kulturminne og andre kulturlandskapselement, og 
har fleire eldre bygningsmiljø. 

Kjerneområdet Grinde-Engjasete 
er ein mosaikk av gamle 
kulturmarkar og meir moderne 
produksjonsareal for frukt, eng 
og beite. Området er skånsamt 
utnytta med få skjemmande 
inngrep. Lokalsamfunnet på 
Grinde har vore flink til å ta vare 
på den tradisjonelle ressurs-
utnyttinga, og både eldre og 
yngre generasjonar er opptekne 
av å vidareføre driftsformer som 
kan ivareta kulturlandskapet. 
 
 

Figur 2: Fire av tuna på Grinde (foto: Truls H. Folkestad)  

2.2 Avgrensing av området 

 

 
Figur 3: Grense for forvaltningsplan for Grinde-Engjasete (grøn strek). 

 
Området som inngår i forvaltningsplanen er vist med grøn strek i kartet ovanfor (fig. 3). Den 
gule streken i kartet nedanfor viser områdeavgrensinga som vart skissert ved oppstart av 
arbeidet med Utvalde kulturlandskap i jordbruket (fig. 4). I utgangspunktet var det aktuelt å 
inkludere ein større del av Grindsdalen i forvaltningsplanen, for å kunne ta vare på verdifulle 
stølsområde og ein større heilskap knytt til dei to produksjonsgradientane innover dalen og 
oppover fjellet. Men potensielle interessekonfliktar, jf. kapittel 3,  har gjort det usikkert om 
det er realistisk å få til ei langsiktig forvaltning av heile området i denne runda.  

Figur 4: Omtrentleg ytre avgrensing av Grindsdalen som nasjonalt verdifullt kulturlandskap (gul strek) og 
plangrense for Grinde-Engjasete (grøn strek). 

 
Tre ulike energiforsyningssaker er under behandling av NVE parallellt med utarbeiding av 
denne forvaltningsplanen. Og det er usikkert om desse tiltaka vil vere forenlege med 
forvaltninga av kulturlandskapet, særleg i øvre delar av Grindsdalen. Dei aktuelle sakene 
gjeld 420 kV-kraftline mellom Aurskog og Fardal, 132 kV kraftline og transformatorstasjon i 
samband med energioverføring frå småkraftutbygging i Fjærland, samt bygging av Leikanger 
kraftverk. NVE er informert om arbeidet med Utvalde kulturlandskap i jordbruket og dei 
faglege interessene i Grindsdalen knytt til dette prosjektet. 
 
På grunnlag av dialog med Leikanger kommune og aktuelle grunneigarar, er 
forvaltningsplanen avgrensa til Grinde-Engjasete, som utgjer eit kjerneområde i Grindsdalen 
med den mest ubrotne kontinuiteten i historiske lauvingstradisjonar. Her er både 
vegetasjon, artsmangfald, kulturminne og brukshistorie også godt dokumentert. Området 
vert lite råka av aktuelle utbyggingsplanar og det er her interessa for ei langsiktig forvaltning 
av jordbruket sitt kulturlandskap er størst blant grunneigarane. Planområdet er avgrensa 
mot Grindselvi i aust og riksveg 55 i sør (fig. 3). Grensa mot nord og vest følgjer i stor grad 
den opprinnelege innmarksgrensa som vi finn igjen på gamle utskiftingskart. I tillegg er 

heimestølområdet på Orrasete inkludert. Området Grinde-Engjasete er om lag 1 100 dekar. 
Dei mest verdifulle kulturmarkene utgjer om lag 300 dekar. Det er totalt 10 grunneigarar 
innanfor området, her av to aktive gardbrukarar som held i hevd det meste av 
innmarksareala i området. 
 
Det er aktuelt å inngå avtale om skjøtsel og vedlikehald mellom staten og 
grunneigarane/brukarane innanfor planområdet. På lang sikt er det ønskjeleg at 
planområdet vert utvida til ein større del av Grindsdalen. Ei slik utviding må i så fall vurderast 
i høve til utfordringar som nemnt ovanfor, samt økonomiske rammer for prosjektet. 
 

2.3 Biologiske og kulturhistoriske verdiar i området 

Biologiske og kulturhistoriske verdiar er nærare skildra i skjøtselsplanen for Grinde-Engjasete 
datert 17.12.2009. 

2.3.1 Biologiske verdiar 

Styvingstrea er nøkkelbiotopar i kulturlandskapet (både kulturhistorisk og biologisk). Det er 
registert sårbare beitemarksoppar og sjeldne vedbuande soppar på styvingstrea i området, 
men berre små areal er undersøkt. Styvingstrea har også interessante artssamfunn av lav og 
mose. Det finst artsrike enger, men det er ikkje registret sårbare eller spesielle artar av 
karplanter (sjå www.naturbase.no, tema prioriterte naturtyper).  
 

 
Figur 5: Styvingstre på Eineberg (foto: Truls H. Folkestad) 

2.3.2 Kulturmarkstypar  

Området har stor variasjon av ulike kulturmarker der trebruken, og først og fremst lauving, 
har sett tydelege spor i hagemarker (bjørk og ask), lauvenger (ask, alm, bjørk, selje), 
haustingsskogar (alm, ask) og som solitær-styvingstre. I tillegg finst artsrike slåtteenger, 

http://www.naturbase.no/

utslåttar, heimestølar med slåttemark, og fjellstølar med beitevollar. Store delar av utmarka i 
Grindsdalen er under attgroing eller omdisponert til granfelt, mens størsteparten av 
innmarksareala er i aktiv bruk. 

2.3.3 Kulturhistoriske verdiar  

Undersøkingar har avdekka spor etter systematisk skogrydding tilbake i eldre bronsealder, 
frå 2500 år f. Kr. Det skjedde på dagens innmark medan utmarka vart teken i bruk i yngre 
bronsealder. I dalen ligg tre markerte gravrøyser av bronsealderkarakter (sjå 
www.kulturminnesok.no). Det har truleg vore fast busetnad i det historiske tunområdet frå 
overgangen bronse- til jarnalder, 500 år f. Kr. Dalføret er rikt på kulturminne i samband med 
jordbruk, særleg rydningsrøyser, bakkemurar og steingardar. Mange av desse er tolka å vere 
etterreformatoriske (frå år 1537 og yngre), men det skal ikkje utelukkast at mange også er 
eldre. Dalføret har ei mengd bygningar bygde på 1800-talet. Dei samla bygningsmiljøa 
fordelt på 6 gardstun er klassifisert i verneklasse B. Ingen bygningar i området er freda, men 
om lag 12 bygningar er registrert som meldepliktige etter kulturminnelova § 25 i SEFRAK, eitt 
register for bygningar frå før år 1900. I tillegg er om lag 30 andre bygningar og ruinar 
registrert i SEFRAK  
 
 
 
 
 
 
 
 
 
 
 
 
 
 
Figur 6: Bakkemur og rydningsrøys (foto: Truls H. Folkestad)  

2.3.4 Heilskapeleg kulturlandskap  

Gardane på Grinde og Engjasete utgjer ei heilskapeleg grend med bygningsmiljø, tekniske 
strukturar og ulike kulturmarker. Fleire husmannsplassar har vore knytte til garden tidlegare. 
Grindsdalen har mange ulike stølstypar (slått, beite, heimestølar, fjellstølar/sommarstølar og 
hauststølar). Området har to produksjonsgradientar, innover dalen og oppover fjellet (sjå 
www.naturbase.no, tema kulturlandskap). 

2.3.5 Kontinuitet og tidsdjupne 

Området må påreknast å ha stor kontinuitet og tidsdjupne. Dalføret er tolka å ha ubroten 
jordbruks- og gardsaktivitet sidan området truleg vart rydda for beitebruk 2500 år f. Kr. 
Lauvsankinga kan sporast tilbake til 2400 f. Kr. Driftsforma har vore halde ved like og 
kunnskapen har vore overført til dagens gardbrukarar. 

http://www.kulturminnesok.no/
http://www.naturbase.no/

2.3.6 Representativitet og særpreg 

Området representerer typiske fjordgardar med produksjonsgradientar frå fjord til fjell og 
ulike typar av stølar. Lauvbruksaktiviteten med tradisjonelle driftsteknikkar (lauving) er også 
typisk. Mosaikken av ulike kulturmarker, tekniske strukturar og element gjev området 
særpreg. 
 

 
Figur 7: Allé med styvingstre (foto: Truls H. Folkestad) 

2.3.7 Formidlingsverdi 

Området har dei siste 20 åra vore nytta til ulike internasjonale og nasjonale ekskursjonar, til 
undervisning (UiB, Bergen arkitektskole, HSF) og til praktisk skjøtselsundervisning (HSF). 
Området har stor pedagogisk verdi og er lett tilgjengeleg frå offentleg veg. 
 

 
Figur 8: Formidling av kulturtradisjonar (foto: Ingvild Austad) 

2.4 Fotodokumentasjon 

Fotografiar frå fortid og notid vil vere nyttige for å vise utviklinga i området over tid. Bilete 
frå faste punkt i området over tid kan også vere ein måte å dokumentere kva effekt 
skjøtselstiltaka har på kulturlandskapet. Det er såleis aktuelt å gjennomføre ein 
fotodokumentasjon av området. 
 

3 Utfordringar 
Hjortebestanden i fylket er eit varmt diskusjonstema. På Grinde har hjorten medført 
vesentlege skadar på frukttre og engareal. Det er etablert hjortegjerde som eit forsøk på å 
redusere skadene. Gjerdet er plassert med omsyn til dei viktigaste produksjonsareala. Det er 
til ein viss grad teke omsyn til kulturlandskapet slik at gjerdet vert lite synleg og slik at det 
ikkje skal hindre naudsynte skjøtselstiltak. Hjorten medfører også skadar på lauvingstrea og 
gjerdet vil såleis også kunne redusere skadeomfanget på trea som i dag vert halde i hevd. 
Samstundes vil ein del verdifulle kulturmarker og lauvingstre liggje utanfor gjerdet og desse 
kan såleis verte usett for eit auka press frå hjorten. Eventuelle vidare tiltak må vurderast 
etter kvart som ein får registrert korleis hjorten reagerer på gjerdet. 
 
Det er usikkert kva konsekvensar klimaendringar vil gje i høve til ei langsiktig forvaltning av 
verdiane i området. Eit mildare og våtare klima kan auke attgroingstakten og medføre meir 
arbeid i høve til å halde borte uønskja vegetasjon på areal og rundt 
kulturlandskapselementa. Det kan og verte eit større behov for vedlikehald av 
bygningsmasse og tekniske strukturar. 
 
Kraftutbyggingsplanane som vedkjem Grindsdalen er omtalt i kapittel 2. Det er usikkert i kva 
grad desse tiltaka kan gje negative konsekvensar for kulturlandskapsverdiane i Grindsdalen. 
Dette er ei av årsakene til at forvaltningsplanen er avgrensa til eit mindre område, der 
konfliktpotensialet er lite.  
 
Store areal i Grindsdalen har vorte tilplanta med granskog, som sannsynlegvis har medført 
ein reduksjon av den opprinnelege verdien av det registrerte nasjonale kulturlandskapet. Ein 
har også granfelt i området Grinde-Engjasete, men desse er lite omfattande og 
dominerande. Likevel vert det ei utfordring å ta ut skogen i området utan å gjere 
skjemmande inngrep. Dette vil vere avhengig av godt samarbeid mellom grunneigarane, 
lokal og regional forvaltning. 
 
Tilfeldige arealdisponeringar til dømes for næringsverksemd, bustad- eller hyttebygging kan 
endre landskapet og dei tradisjonelle strukturane i kulturlandskapet. Som nemnt i kapittel 6, 
vil den langsiktige forvaltninga av området avhenge av lokalpolitisk vilje til ei omsynsfull 
arealforvaltning, samt grunneigarane og innbyggjarane elles sin motivasjon til å ta vare på og 
utvikle området som ein positiv ressurs. I den samanheng vil det vere ei utfordring å etablere 
og halde ved like lokal stoltheit, tilknyting og identitet i høve til det verdifulle 
kulturlandskapet i området. 

4 Visjonar og mål 
For å sikre ei langsiktig forvaltning av området, er det viktig at grunneigarar, kommune og 
stat er samde om kva ein ønskjer å oppnå med forvaltninga. Det vil såleis vere nyttig å 
formulere felles visjonar og mål i forvaltningsplanen.  
 
Det statlege sekretariatet for prosjektet har formulert seg slik: 
 
”Utvalde kulturlandskap i jordbruket skal gje kunnskap og opplevingar og vere ein ressurs for 
framtida. Dei skal ivaretakast for å gje ålmenta kunnskap og opplevingar om vår 
jordbrukshistorie, dei skal fungere som ein ressurs for verdiskaping for eigar, brukar og 
forvaltar, og som referanseområde for forvaltning og forsking knytt til tradisjonelle 
jordbrukslandskap.” 
 
Nedanfor er det formulert eit forslag til visjon og mål for forvaltning av Grinde-Engjasete. 
Den endelege formuleringa vert gjort etter at konkrete skjøtselstiltak og forankring i 
kommuneplanen er drøfta nærare med grunneigarane og kommunen. 
 
Forslag til visjon for området i eit 20-årig perspektiv: 

Grinde og Engjasete skal framstå som eit unikt kulturlandskap til nytte og glede for 
grunneigarar, ålmenta og framtidige generasjonar 

 
Forslag til forvaltningsmål: 

 Ta vare på og synleggjere areal og element som er viktige for området sitt 
kulturhistoriske og biologiske særpreg, gjennom målretta skjøtsel og arealforvaltning 

 Leggje til rette for samspel mellom ny og gamal busetnad, moderne og tradisjonelt drive 
areal, gjennom heilskapeleg planlegging og omsynsfulle tiltak 

 Utforme området som eit heilskapeleg kulturlandskap med stor opplevings- og 
formidlingsverdi, gjennom målretta tiltak og koordinert innsats 

5 Restaurering og skjøtsel   
Arbeidet med skjøtselsplanen for Grinde-Engjasete har pågått i heile 2009. Det er laga éin 
skjøtselsplan for heile området med tiltak for både kulturminne og biologisk mangfald. 
Planområdet er delt inn i mindre felt ut i frå tilstand og kulturmarkstype. Dei ulike felta er 
skildra i høve til tilstand, potensiell utvikling, ønskjeleg tilstand og aktuelle restaurerings- og 
skjøtselstiltak. Viser elles til skjøtselsplanen datert 17.12.2009. 
 
 
 
 
 
 
 
 
 
 
 
 
 
Figur 9: Restaureringsobjekt. Rydding av vegetasjon rundt gamle høyløer og tilbakeskjering av styvingstre er 
aktuelle tiltak (foto: Truls H. Folkestad) 
 
Freda kulturminne, bygningar, ruinar, tufter, steingardar, bakkemurar, rydningsrøysar og 
andre element som ligg på eller ved kulturmarkene, inngår som viktige og naturlege delar av 
dei ulike felta. Restaurerings- og skjøtselstiltak for ei kulturmark omfattar også dei 
tilhøyrande elementa. Det vil samstundes vere mest praktisk for forvaltaren 
(grunneigar/brukar) å ha èi samla oppstilling av aktuelle tiltak for kvart felt, i staden for å 
måtte forhalde seg til fleire skjøtselsplanar. Tunområda med bygningsmiljø er også avgrensa 
som eigne felt. Det er ønskjeleg med ei nærare vurdering av bygningsverdiar og aktuelle 
tiltak i tunmiljøa, som kan gjennomførast etter kvart som det er interesse og ressursar til 
dette. 

5.1 Tiltak 

Aktuelle tiltak for restaurering og skjøtsel vil vere følgjande: 
 
Restaurering og skjøtsel av areal 

- Restaurering av slåttemark/lauveng 
 Slått av eng. To-hjuls traktor eller ljå på bratt areal  
 Tilbakeskjering av styvingstre 
 Tynning/rydding av uønskja vegetasjon 
 Fjerning av biomasse (høy/lauv/kvist/ved) 

- Skjøtsel av slåttemark/lauveng 
 Årleg slått på rett tid. Flattørking eller hesjing. 
 Styving 
 Fjerning av biomasse 
 Husdyrbeiting vår og haust 

- Restaurering av hagemark 
 Tilbakeskjering av styvingstre 
 Tynning/rydding av uønskja vegetasjon 
 Fjerning av biomasse 

- Skjøtsel av hagemark 
 Husdyrbeite 
 Styving 
 Fjerning av biomasse 

- Kantsoner og restareal 
 Tilbakeskjering og årleg skjøtsel av styvingstre 
 Slått/rydding/beiting 
 Fjerning av biomasse 

 
Restaurering og vedlikehald av andre bygde element 

- Restaurering og vedlikehald av bakkemurar, steingardar, rydningsrøysar, gamle 
vegstrukturar, stiar, kloppar og bekkeløp, inkludert fjerning/rydding av uønskja 
vegetasjon 

- Skjøtsel av automatisk freda kulturminne (3 gravrøyser) etter retningsliner frå 
kulturminnemyndigheita, i hovudsak fjerning av uønskja vegetasjon  

 
Restaurering og vedlikehald av bygningar 

- Utbetring av verneverdige bygningar i tuna, til dømes våningshus, 
driftsbygningar, stabbur og reiskapshus 

- Restaurering og vedlikehald av bygningar knytt til kulturmarkene, til dømes 
utløer/høyløer, inkludert fjerning/rydding av uønskja vegetasjon 

- Vedlikehald av gamle grunnmurar/tufter, inkludert fjerning/rydding av uønskja 
vegetasjon 

 
Skjøtselsplanen inneheld ein generell del med oversikt over dei ulike felta, skildring av 
aktuelle tiltak og ei prioritering av felta. Planen har også ein spesiell del med konkrete 
opplegg for restaurering og skjøtsel for kvart felt. I første omgang vil ein fokusere på dei 
prioriterte felta i lag med grunneigar/brukar. I nokre tilhøve kan dette vere kortfatta opplegg 
der situasjonen og tiltaka er relativt enkle og oversiktlege. I andre tilhøve kan det vere trong 
for meir detaljerte opplegg. 

5.2 Avtale om godtgjersle for tiltaka 

Aktuelle restaurerings- og skjøtselstiltak skal gjennomførast etter nærare avtale mellom 
staten og den som tek på seg tiltaka. For nokre grunneigarar vil det vere naturleg å utføre 
skjøtselstiltaka sjølv og stå som avtalepart. For andre kan det vere mest aktuelt å la den som 
leiger/driv areala til dagleg stå som avtalepart. Dette vert avklart med kvar einskild 
grunneigar. 
 
Avtalene er utforma på grunnlag av ein felles avtalemal for alle dei 20 områda i landet. Frå § 
1 til § 5 er det gjort lokale tilpassingar, mens resten av avtaleinnhaldet er fast (sjå vedlegg 3). 
I utgangspunktet er avtaletida sett til 10 år, for at det skal vere mest mogleg føreseielege 
rammer både for grunneigar/brukar og staten. Eit langt tidsperspektiv gjev 
grunneigar/brukar rom til å planleggje og fordele arbeidet over tid. 

Innhaldet i avtalene tek utgangspunkt i skjøtselsplanen for området. Vedlagt kvar avtale ligg 
ei oversikt over aktuelle skjøtselstiltak for dei areala og elementa som inngår i avtala, basert 
på innhaldet i skjøtselsplanen. 
 
Nokre av dei prioriterte areala krev omfattande restaureringstiltak. Tiltak på slike areal vert 
innlemma i avtalene så snart avtalepartane har fått på plass eit kostnadsoverslag og vert 
samde om ei godtgjersle. 
 
Avtalene kan innehalde ulike typar godtgjersle. I første omgang vert det prioritert å gje 
godtgjersle for beitedyr og areal. Skjøtselen av kulturlandskapet er avhengig av at det er 
beitedyr i området. Samstundes er det viktig å sikre at dei mest verdifulle areala vert 
ivareteke. Det er i stor grad gardbrukarane med dyr i området som gjer denne jobben i dag. 
Etter kvart kan det innarbeidast godtgjersle som eit eingongstilskot til restaurerings- og 
investeringstiltak, eller årlege tilskot til vedlikehald av særskilde element eller tekniske 
strukturar, til dømes gravrøyser og vegar. 
 
Godtgjersla vert utmålt etter nokre satsar som vert sett ut i frå den årlege økonomiske 
ramma for prosjektet, talet på avtaler og omfanget av skjøtselstiltaka. Dei endelege satsane 
vert sett i samband med utbetaling av godtgjersla og den årlege gjennomgangen med 
avtalepartane. 
 
For å sikre ei heilskapeleg forvaltning, vil skjøtsel av eit areal også omfatte kulturminne og 
andre element som høyrer til arealet. Satsane for godtgjersla er differensierte ut i frå ei 
vurdering av kor omfattande og krevjande skjøtselsarbeidet er for kvart areal. 
 
Areal med mindre omfattande tiltak kan haustast maskinelt med moderne utstyr eller ved 
beiting/beitepussing. I tillegg er det lite omfattande vedlikehald og skjøtsel av tilhøyrande 
kulturminne (steingard, utløe, bakkemur) og element (styvingstre, gamle frukttre mv). 
 
Areal med omfattande tiltak kan haustast maskinelt med moderne utstyr eller ved 
beitepussing, men på tungdrive/bratte areal. Eventuelt er det meir omfattande vedlikehald 
og skjøtsel av tilhøyrande kulturminne og element. 
 
Areal med svært omfattande tiltak må haustast manuelt med motorslåmaskin eller ljå. 
Eventuelt er det svært omfattande vedlikehald og skjøtsel av tilhøyrande kulturminne og 
element, inkludert restaureringstiltak, til dømes tilbakeskjering av styvingstre eller 
reparasjon av steingard. 
 
Godtgjersla for beitedyr er differensiert mellom storfe og småfe og på grunnlag av tal frå 
godkjend søknad om produksjonstilskot pr. 31.07 det aktuelle året. Den differensierte satsen 
er sett med same forhold (1:5) mellom storfe og småfe som i avtalene i Verdsarvområdet i 
Nærøyfjorden. 
 
Oppfølging av avtala skal skje gjennom ei synfaring kvar haust der avtalepartane går 
gjennom dei aktuelle areala og skjøtselstiltaka. Dette skal gje båe partar eit godt høve til å 
kunne justere avtala og skjøtselsopplegget, samstundes som grunneigar/brukar får høve til å 

gje attendemelding og få faglege råd. Oppfølginga erstattar eit vanleg opplegg for 
rapportering og kontroll. 
 

6 Lovverk – status og tiltak 
Forvaltningsplanen skal vere eit grunnlag for ivaretaking og utvikling av området både på 
kort og lang sikt. Det langsiktige perspektivet er viktig i høve til statlege mål om å sikre 
spesielt verdifulle kulturlandskap for framtida. Grunneigarane treng også føreseielege 
rammer på lang sikt, i høve til deira prioriteringar og eigeninnsats.  
 

Ei langsiktig forvaltning kan til ein viss grad sikrast ved å knyte forvaltningsplanen til 
arealdelen av kommuneplanen. Samstundes er det ei utfordring for alle partar å sjå lengre 
fram enn tre til fem år. Grunneigarane sin livssituasjon, ønskjer og behov endrar seg over tid 
og det same gjer lokalpolitiske prioriteringar. Dei utvalde områda skal takast vare på 
gjennom frivillig deltaking. For å sikre ei langsiktig ivaretaking av verdiane i området, er det 
avgjerande at grunneigarar, kommunal leiing og innbyggjarar i kommunen oppfattar 
området som ein positiv ressurs som ein ønskjer å ta vare på. Her vil kommunen ha eit 
særleg ansvar for å bidra til at området får ein status og merksemd som styrkar lokal 
stoltheit, tilknyting og identitet. 

6.1 Kommuneplan for Leikanger kommune - status 

Grindsdalen ligg i eit landbruks-, natur- og friluftsområde (LNF) i arealdelen av 
kommuneplanen for 2002 – 2014.  Det er ikkje knytt utfyllande føresegner til området, men 
gravrøyser og kulturlandskapsområdet på Grinde er markert som objekt med vernestatus/-
interesse på plankartet. I samfunnsdelen er det ikkje formulert konkrete mål eller tiltak i 
høve til å sikre verdifullt kulturlandskap. Kommuneplanen er under revisjon i 2008-2009, 
men revisjonen av arealdelen gjeld berre dei tettstadsnære områda (kommunedelplan 
Systrond). Planstatus for Grindsdalen vert såleis uendra inn til resten av arealdelen vert 
revidert. 
 
Forvaltningsplanen bør takast i bruk som eit grunnlagsdokument i den fortløpande 
handsaminga av tiltak i planområdet. Tiltak som fell inn under plan- og bygningslova, 
jordlova og skogbrukslova bør vurderast i høve til eventuelle negative konsekvensar for 
kulturlandskapsverdiane i området. Ein slik praksis kan etablerast ved å knyte 
forvaltningsplanen til kommuneplanen som retningsgjevande for arealforvaltninga i 
området. Fylkesmannen og kommuneleiinga har hatt ein god dialog om dette. 
Kommunestyret i Leikanger har vorte orientert om forvaltningsplanen og fått høve til å 
drøfte saka direkte med Fylkesmannen. I møte i kommunestyret den 13. november 2008 
vart det gjort følgjande vedtak: ”Leikanger kommunestyre vedtek å arbeida for at 
retningslinene i kapittel 6.1 i planutkastet vert innarbeidd i kommuneplanen.” 
 
Miljøverndepartementet si rettleiar T-1382 Plan og kart etter plan- og bygningsloven slår 
fast at det kan knytast retningsliner til arealdelen av kommuneplanen. Retningsliner kan 
mellom anna brukast for å klargjere kommunestyret sine instruksjonar til politiske utval og 
administrasjon som skal følgje opp planen. Retningsliner er ikkje juridisk bindande, men har 
berre rettleiande og informativ karakter. Ein kan ikkje bruke retningslinene som 
heimelsgrunnlag for vedtak etter planen, men ein kan gje visse føringar for rettsleg og 

planfagleg vurdering av dei einskilde arealbrukskategoriane og bestemmelsane. Slike 
retningsliner kan til dømes innanfor felleskategorien landbruks-, natur- og friluftsområde 
(LNF) synleggjere at visse delar av eit område er av stor interesse for natur, friluftsliv, jord- 
eller skogbruk. Retningsliner kan også markere særleg strenge soner i LNF-områda. Ein må 
skilje tydeleg mellom retningslinene og dei rettslege bestemmelsane som er heimla i plan- 
og bygningslova § 20-4 andre ledd og knytt til dei viste føremål på plankartet. 
 
Nedanfor følgjer eit døme på korleis forvaltningsplanen for Grindsdalen kan forankrast i 
kommuneplanen. Dette kan vere eit utgangspunkt når kommunestyret eventuelt skal gjere 
eit vedtak om sine intensjonar med omsyn til det verdifulle kulturlandskapet i 
arealforvaltninga.  
  
Døme på retningsliner til arealdelen av kommuneplanen: 
 

 Området Grinde-Engjasete inngår i det nasjonale utvalet Utvalde kulturlandskap i 
jordbruket. Det er utarbeidd forvaltningsplan for området der føremålet er å sikre 
ivaretaking av det unike kulturlandskapet til nytte og glede for grunneigarar, ålmenta og 
framtidige generasjonar 

 Arbeid og tiltak innanfor området for forvaltningsplanen, som fell inn under plan- og 
bygningslova, jordlova eller skogbrukslova, bør vurderast i høve til eventuelle negative 
konsekvensar for dei verdiane og måla som forvaltningsplanen skal ivareta 

 Ved handsaming av tiltak i området, bør ein søkje fagleg bistand av Fylkesmannen si 
landbruksavdeling og miljøvernavdeling og/eller fylkeskommunen si kulturavdeling og 
regionalavdeling 

 
Det kan vere ein nyttig reiskap i arealforvaltninga å få utarbeida ein landskapsanalyse for 
området. Ein ser for seg at ein ”grendaanalyse” kan omfatte faglege tilrådingar for korleis 
nye tiltak kan plasserast og utformast med omsyn til verdiane i området (sjå også kapittel 
8.1).  
 
I samfunnsdelen av kommuneplanen kan det leggjast inn eit avsnitt som skildrar 
kulturlandskapet i kommunen, til dømes under den generelle omtala av ressursgrunnlaget. 
Vidare kan det leggjast inn mål og intensjonar om å ivareta kvalitetane i kulturlandskapet 
generelt, og kjerneområda for kulturlandskap spesielt, her under i Grindsdalen. 
 

6.2 Kjerneområde landbruk 

Leikanger kommune er i oppstartsfasen med arbeidet kalla ”Kjerneområde landbruk”, der 
ein skal registrere viktige areal for matproduksjon og kulturlandskap. I følgje kommunen er 
det aktuelt å vurdere Grindsdalen som eit viktig areal for kulturlandskap, men det er for 
tidleg å seie kva dette arbeidet vil medføre i høve til arealforvaltninga i området. 
 

6.3 Kommunal tiltaksstrategi for SMIL-midlar 

Leikanger kommune har utarbeida strategiplan for tildeling av tilskot til spesielle miljøtiltak i 
jordbruket (SMIL). Kommunen ønskjer å prioritere: 

 Skjøtsel av kulturlandskap med tiltak knytt til opning og stell av landskap i område av 
kommunen som er viktige for reiseliv/friluftsliv, område som er registrert som spesielt 
interessant kulturlandskap og område som er spesielt interessante i høve biologisk 
mangfald 

 Rydding av skog og kratt som hindrar utsyn langs riksvegen og viktige utsiktsstader på 
kommunevegane 

 Tilrettelegging av tilkomst til areal med fri ferdsle, m.a. parkeringsplassar og stiar knytt til 
fjorden og til vassdraga 

 Tilrettelegging av stiar og vegar for ålmenta, som stølsvegar og gamle bygdevegar 

 Restaurering av bygningar (ikkje bustadhus) 

 Restaurering/tilrettelegging av kulturminne 

 Tiltak som gjeld dei gamle vatningsveitene 
 
I tiltaksstrategien står det også at ”Leikanger kommune ønskjer å prioritere tiltak som er del 
av større område der det vert drive skjøtselsarbeid i kulturlandskapet eller kring kulturminne 
av høg verdi både nasjonalt, regionalt og lokalt.” Det er såleis aktuelt å prioritere SMIL-
midlar til tiltak i Grindsdalen dei neste åra. 
 

6.4 Relevante regionale planar 

Nedanfor følgjer ei oversikt over regionale planar som er relevante i høve til forankring av 
forvaltningsplanen på lengre sikt. 
 
Fylkesplanen ”Vegen vidare for Sogn og Fjordane – mål og strategiar” for 2005-2008 peikar 
på kulturlandskapet som ein ressurs for reiseliv, trivsel og næringssatsing. 
 
Fylkesdelplan for landbruk i Sogn og Fjordane inneheld mål og strategiar for både 
kulturlandskap, landbruksproduksjon og bygda som ein god plass å bu. Planen seier at 
”Kulturlandskapet er viktig for både matproduksjon, trivsel for bygdefolk og tilreisande, 
friluftslivet og for reiselivet. Det er først og fremst gjennom aktiv drift vi kan halde 
kulturlandskapet ved like”. Følgjande aktuelle tiltak er nemnt: 

- Etablere eit nasjonalt senter for kulturlandskap her i fylket 
- Dokumentere kulturlandskapet sin verdi for reiselivet 
- Auke kunnskapen om forvaltning og skjøtsel av kulturlandskapet 

 
Fylkesdelplan for arealbruk har eit overordna mål om å forvalte kulturarven i Sogn og 
Fjordane slik at ein sikrar ei berekraftig utvikling og vernar kulturminne / kulturmiljø / 
kulturlandskap som dokumentasjon av fortida og ressurs for framtida. 
 
Fylkesdelplanar for vasskraft og klima og miljø er under utarbeiding, og det er førebels 
usikkert kor relevante desse vil vere for forvaltningsplanen for Grindsdalen. 

6.5 Anna lovverk 

Det finst ikkje areal i Grindsdalen som er verna etter naturvernlova. Tre gravrøyser er 
registrert og avmerka i kartgrunnlaget som automatisk freda kulturminne etter 
kulturminnelova.  
 

7 Næringsutvikling 
Det kan vere aktuelt for einskilde grunneigarar å bruke området som ein ressurs for 
næringsutvikling og anna verdiskaping i framtida. Dette kan inngå som ein del av 
forvaltningsplanen etter kvart som det er interesse og ressursar til dette. 
 
Leikanger kommune, Høgskulen i Sogn og Fjordane og grunneigarane har i fleire år jobba 
med å starte eit prosjekt for å utvikle Grinde som eit nasjonalt referanseområde for 
lauvbruk. Omgrepet ”Lauvbrukssenter” er nytta i omtala av eit konsept der ein fokuserer på 
å ta vare på og bruke dei menneskelege ressursane, kunnskapstradisjonane, 
kulturlandskapet i seg sjølv med sine kulturhistoriske og biologiske verdiar, og formidling av 
den omfattande forskinga som er gjort på Grinde. I den samanheng kan det vere aktuelt å 
utvikle nokre areal og bygningar med tanke på kursaktivitet, overnatting, servering eller 
liknande. 
 
Området vil få nasjonal merksemd gjennom Utvalde kulturlandskap i jordbruket. Dette kan 
danne grunnlag for utvikling av småskala reiseliv og geoturisme, dersom grunneigarane 
ønskjer slik tilrettelegging og satsing. 
 
Viser også til omtale i skjøtselsplanen for Grinde-Engjasete datert 17.12.2009. 
 

8 Kostnadsoverslag og finansiering 

8.1 Kostnader 

Ut i frå registreringsarbeidet som er nemnt under kapittel 5, er det laga ei oversikt over 
aktuelle restaurerings- og skjøtselstiltak for verdiane i kvart felt. Eventuelle 
kulturlandskapselement som til dømes steingardar, bakkemurar, rydningsrøysar, 
kulturminne og høyløer inngår også i oversikta. Det er stipulert omtrentlege areal, løpemeter 
og stykk/tal der dette er naudsynt for å gjere eit kostnadsoverslag for tiltaka. Det er også 
sett omtrentlege tidsrom for gjennomføring av dei ulike tiltaka, med fokus på å starte med 
dei prioriterte felta. 
 
Vedlegg 1 viser satsane for dei ulike arealtiltaka, som er stipulert med utgangspunkt i 
rettleiande satsar frå ”Veileder og enhetspriser spesielle tiltak” frå NLH-Fagtjenesten 1994, 
med justeringar for prisstigning og supplering med nye satsar der dette er naudsynt. 
Samstundes er det forenkla og samla ein del satsar i kostnadsoverslaget, for di ein ikkje har 
nok detaljar.  
 
Ein har så langt ikkje oversikt over aktuelle restaurerings- og vedlikehaldstiltak når det gjeld 
bygningar. Dette krev eit omfattande registreringsarbeid med faglege vurderingar i 

samarbeid med eigarane og ein har ikkje hatt ressursar til dette arbeidet så langt. Det kan 
vere aktuelt å bruke fylkeskommunen si tilstandsregistering av freda bygningar som ein mal i 
høve til satsar og kostnadsoverslag. Førebels har ein stipulert omtrentlege areal for dei 
bygningane som har størst verdi (SEFRAK) og gjort kostnadsoverslag basert på ein sats per 
kvadratmeter i tråd med innspel frå Statens landbruksforvaltning (kr 8 000/m2). For ein del 
bygningar vil det vere mest aktuelt med mindre utbetringar og fristilling frå vegetasjon. Her 
har ein sett opp ein årleg vedlikehaldssum (kr 100/m2). 
 
Det er ikkje gjort kostnadsoverslag for nyare bygningar og areal som inngår i den moderne 
landbruksproduksjonen. Ein legg til grunn at aktuelle tilskot gjennom Utvalde kulturlandskap 
i jordbruket skal gå til skjøtsel og ivaretaking av bygningar og areal som har særskild 
kulturhistorisk og biologisk verdi. 
 
Vedlegg 2 viser alle eigedomar og felt i planområdet, med aktuelle investerings- og 
skjøtselstiltak, tidsrom og kostnader. Dette er oppsummert i tabell 1 nedanfor. Ein har 
stipulert at utarbeiding av skjøtselsplan for området vil koste om lag 300 000 kroner. Vidare 
ser ein for seg at det er behov for rundt 200 000 kroner til prosjektarbeidet for 
”Lauvbrukssenteret” (sjå kapittel 7). 
 
Det kan vere ein nyttig reiskap for den lokale arealforvaltninga å få gjennomført ein 
”grendaanalyse” med faglege tilrådingar for korleis nye tiltak kan plasserast og utformast 
med omsyn til kulturlandskapsverdiane. Ein har stipulert at utarbeiding av ein slik analyse vil 
koste om lag 200 000 kroner. 
 
Tabell 1: Samla kostnadsoverslag for 20 år 

Element Tiltak Tidsrom Investerings-
kostnader 

Årlege 
kostnader 

Planlegging og 
tilrettelegging 

Skjøtselsplanarbeid 
 

2009-2015 300 000  

 Etablering av 
”Lauvbrukssenter” 

2009-2015 200 000  

 Landskapsanalyse 2009-2015 200 000  

Investerings/-
eingongstilskot 

Sjå vedlegg 2 2009-2012 393 000  

  2009-2015 2 315 000  

  2012-2015 190 000  

  2015-2018 8 399 000  

  2015-2020 430 000  

  2020-2023 55 000  

Drift/vedlikehald Sjå vedlegg 2 2009-2029  446 000 

  2012-2029  86 000 

  2015-2029  142 000 

  2018-2029  53 000 

SUM 12 283 000 (13 234 000) 

 
Ut i frå tabell 1 vil investeringskostnadene liggje på rundt 600 000 kroner i året. Dei årlege 
kostnadene til skjøtsel vil variere frå 450 000 til 700 000 kroner. 

Ein legg opp til at dei mest verdifulle areala og elementa vert restaurert og skjøtta først. 
Aktuelle investeringstiltak for tidsrommet 2009-2012 tilsvarar rundt 430 000 kroner i året. 
Årlege kostnader til skjøtsel i same tidsrommet vil vere om lag 450 000 kroner. I tillegg kjem 
kostnadene med planlegging og tilrettelegging. 
 
Kostnadsoverslaget for 20 år er høgst usikkert. Dei største kostnadene er knytt til investering 
i bygningsrestaurering, som vil avhenge av grunneigarane sin situasjon om nokre år, og om 
det er realistisk med eigenfinansiering og supplerande tilskot frå andre hald, til dømes 
kulturminnefondet. Ein har ikkje justert for prisendringar i framtida, som også vil slå ut på 
kostnadsnivået.  Det er også usikkert om det vil vere realistisk å setje i stand alle felta i 
området. Dette vil mellom anna avhenge av tilgjengeleg arbeidskraft, dyr og driftsmidlar. 
 

8.2 Finansiering 

Nedanfor følgjer ei oversikt over aktuelle kjelder til finansiering av tiltak i området: 
 
Produksjonstilskot 

 I området er det to gardbrukarar som mottek produksjonstilskot for jordbruksareala som 
dei driv i dag anten som eiga jord eller leigejord. Dersom dei i tillegg tek på seg å skjøtte 
nokre av dei verdifulle felta, kan dette gje dei auka produksjonstilskot. 

 Ein ser for seg at dei etter kvart kan ta på seg skjøtsel av om lag 100 daa ekstra. Med eit 
AK-tilskot på om lag 200 kr/daa, vil dei kunne få eit samla tilskot på 20 000 kroner. 

 
Regionalt miljøprogram (RMP) 

 Aktuelle tilskotsordningar gjennom RMP i Sogn og Fjordane for 2009 er tilskot til drift av 
bratt areal og skjøtsel av styvingstre, steingardar, bakkemurar, særleg verdifulle slåtte- 
og beitemarkar og automatisk freda kulturminne. 

 Dei to gardbrukarane mottek i dag tilskot frå Regionalt miljøprogram i Sogn og Fjordane 
for drift av bratt areal, skjøtsel av styvingstre, steingardar og bakkemurar. Dersom dei tek 
på seg å skjøtte nokre av dei verdifulle areala og elementa, kan dette gje dei auka tilskot 
gjennom RMP. 

 Ein ser for seg at dei etter kvart kan ta på seg skjøtsel av om lag 500 styvingstre ekstra, 
50 daa bratt areal med stigning 1:5 eller meir, 400 meter steingardar og 200 meter 
bakkemurar. Med satsane som ein legg opp til i RMP for 2009, vil dette utgjere totalt 
rundt 25 000 kroner. I tillegg vil dei kunne motta tilskot for skjøtsel av særleg verdifull 
slåtte- og beitemark for om lag 50 dekar. Dette vil utgjere totalt rundt 10 000 kroner. 

 Skjøtsel av automatisk freda kulturminne vil kunne dekkjast av RMP-tilskotet. Dei 
aktuelle gravrøysene ligg på eigedomar der grunneigar ikkje er rettkomen 
produksjonstilskot. Tilskotet kan i så fall gjevast til gardbrukarane som søkjer gjennom 
RMP, dersom desse leiger areala der gravrøysene ligg. 

Spesielle miljøtiltak i jordbruket (SMIL) 

 Leikanger kommune vil prioritere verdifulle kulturlandskap innanfor SMIL-ordninga. Ein 
legg såleis til grunn at nokre av investeringstiltaka i området vil kunne delfinansierast 
med SMIL-midlar. 

 Tilskotsprosenten vil variere mellom ulike tiltak. I tillegg er det vanskeleg å stipulere 
konkrete tilskotssummar før ein veit kva tiltak som vert omsøkt frå grunneigarane.  Som 
eit utgangspunkt legg ein til grunn at 10 % av kommunen si årlege SMIL-ramme kan gå til 
tiltak i området. Dette utgjer om lag 30 000 kroner. 

 Fylkesmannen i Sogn og Fjordane si landbruksavdeling må vurdere å prioritere Leikanger 
kommune ved fordeling av SMIL-midlane til kommunane, dersom dette vert naudsynt for 
å følgje opp viktige tiltak i planområdet. 

 
Kulturminnefondet 

 Kulturminnefondet si satsing på kulturminne og kulturmiljø i landbruket fram til 2010 
opnar for delfinansiering av investeringstiltak i området, særleg med tanke på 
bygningsrestaurering. 

 Ein legg til grunn at det kan vere aktuelt med restaurering av éi større driftsbygning i 
løpet av dei neste åra og at kulturminnefondet kan bidra med om lag 40 % av 
finansieringa. Ein stipulerer dette til å utgjere om lag 700 000 kroner. 

 
Tiltak i nasjonalt viktige kulturlandskap 

 I 2008 er det tildelt 115 000 kroner til Grindsdalen via Direktoratet for naturforvaltning. 
Av desse skal 75 000 kroner nyttast til utarbeiding av skjøtselsplan. Det er ein føresetnad 
at planen femner om heile det nasjonalt prioriterte området, men med sterkast fokus på 
dei viktigaste og mest skjøtselsintensive areala. Dei resterande kr 40 000 skal nyttast til 
skjøtselstiltak i området. 

 I 2005 fekk Fylkesmannen i Sogn og Fjordane ei løyving på 100 000 kroner til å støtte eit 
forsprosjekt på konseptet med Grinde som nasjonalt referanseområde for lauvbruk. 
Desse midlane er avsett på eit bundne fond i Leikanger kommune merkt 
”Lauvbrukssenteret på Grinde”. Omgrepet ”Lauvbrukssenter” er meint som eit konsept 
og ein plan der ein fokuserer på å ta vare på og bruke dei menneskelege ressursane, 
kunnskapstradisjonane, kulturlandskapet i seg sjølv med sine kulturhistoriske og 
biologiske verdiar, og formidling av den omfattande forskinga som er gjort på Grinde. Ein 
legg til grunn av desse midlane kan nyttast til oppfølging av forvaltningsplanen for 
Grinde-Engjasete. 

 
Bygdeutviklingsmidlar (BU) 

 Fylkesmannen i Sogn og Fjordane si landbruksavdeling tildeler BU-midlar til tiltak som 
fremjar omstilling, nyskaping og framtidsretta sysselsetting i bygdene for å skape 
livskraftige lokalsamfunn. Dei bedriftsretta BU-midlane som vert forvalta av Innovasjon 
Norge kan nyttast til å støtte etablering, bedriftsutvikling og investering i samband med 
næringsutvikling på gardsbruk i aktiv drift. Det kan vere aktuelt å prioritere BU-midlar til 
tiltak i planområdet, men det er ikkje mogleg å stipulere tilskotssummar før aktuelle 
tiltak er konkretisert. 

 
Regionale midlar til informasjons- og utviklingstiltak i landbruket 

 Fylkesmannen i Sogn og Fjordane si landbruksavdeling disponerer ei årleg ramme på om 
lag 200 000 kroner som går til tiltak som mellom anna skal bidra til effektive og 
føremålstenlege tilskotsordningar knytt til miljø i landbruket, kunnskapsoverføring frå 
forsking til praktisk jordbruk, oppdatert rådgjeving og synleggjering av landbruket sin 
miljøinnsats. 

 Ein ser for seg at ein del av desse midlane vert nytta til å ta i bruk og utvikle ressursane i 
området Grinde-Engjasete i tråd med ”Lauvbrukssenter”-konseptet. Formidlingsaktivitet 
og kurs i lauvbruk kan vere aktuelle tiltak. Ein stipulerer eit aktuelt tilskot til rundt 50 000 
kroner. 

   
Midlar til ”grendaanalyse” 

 Ein ser for seg at ein slik analyse kan få tilskot frå ulike hald, men det er ikkje mogleg å 
stipulere tilskotssummar i dag. 

 
Oppsummert vil dei ovanfornemnde tilskota utgjere rundt 70 000 kroner til årleg skjøtsel av 
verdifulle areal og element i kulturlandskapet og 730 000 kroner til eingongs 
investeringstiltak for verneverdige bygningar og element. Dei resterande tilskota utgjer 
265 000 kroner, og kan i hovudsak gå til planleggings- og tilretteleggingstiltak. 

8.3 Behov for midlar gjennom Utvalde kulturlandskap i jordbruket 

Dei eksisterande tilskotsordningane dekkjer i liten grad dei faktiske kostnadene med å ta 
vare på dei særskilde verdiane i området. Dersom ein legg til grunn reknestykka ovanfor, 
samt at dei faktiske kostnadene skal dekkjast gjennom Utvalde kulturlandskap i jordbruket, 
vil det vere behov for rundt 400 000 kroner til årleg skjøtsel. I tillegg vil det vere eit årleg 
behov for rundt 250 000 kroner i investeringstilskot. 

8.4 Kriterium og utmålingsreglar  

Det bør vere eit mål å utforme eit enkelt system for tilskotsutmåling og –utbetaling. Det kan 
raskt verte komplisert for avtalepartane å forhalde seg til ei utmåling basert på mange ulike 
tiltak med ulikt omfang og ulike satsar. Eit alternativ er å gjennomføre dette på liknande 
måte som for Verdsarvområdet Vestnorsk Fjordlandskap. Det vert her gjeve eit arealbidrag 
og eit beitebidrag basert på ulike arealkategoriar og tal beitedyr. Tilskotssatsane vert sett ut i 
frå tilgjengelege midlar og talet på tilskotsmottakarar. Samstundes er det eit avtalevilkår at 
skjøtselsplanen skal leggjast til grunn for tiltaka som skal gjennomførast. 
 
Det bør leggjas opp til eit enkelt system for oppfølging og kontroll som avtalepartane kan 
handtere. Også her vil opplegget i verdsarvområdet kunne vere ein mal. Her vert det avhalde 
eit møte mellom avtalepartane på hausten kvart år, med synfaring og gjennomgang av dei 
aktuelle tiltaka. Dette gjev rom for justeringar, fagleg rettleiing og god dialog. 
 
Satsar for godtgjersla er også omtalt nærare i kapittel 5.2. 
 

9 Skjøtselsplanar 
Opplegget for restaurerings- og skjøtselstiltak er omtalt i kapittel 5. Dei ulike felta innanfor 
planområdet er skildra i vedlegg 2. Skjøtselsplanen datert 17.12.2009, fokuserer på 

biologiske verdiar og kulturspora som er ein del av dei verdifulle areala, til dømes 
steingardar og utløer. I framtida kan skjøtselsplanen supplerast med nærare omtale av 
kulturminneverdiane i området. Både gravrøyser, tunmiljø, heimestølsområde, 
vatningsveiter og vegsystem representerer verdifulle delar av kulturlandskapet. Det må også 
drøftast nærare med kvar grunneigar korleis ein kan leggje til rette for ferdsle og oppleving 
for å vise fram kulturlandskapet for ålmenta på ein god måte. Eit opplegg for til dømes 
turstiar og skilting kan såleis verte ein del av skjøtselsplanen. 

10 Fagleg grunnlag 

10.1  Eksisterande kartlegging 

Eit område ”Grinde” vart skildra i den kommunale kulturlandskapsrapporten. I 
fylkesrapporten vart dette utvida til ”Grindsdalen” for å få med heilskapen av tun og 
innmark, utslåttar, beitemark og stølar. Dette er 1 av dei 6 områda i Sogn og Fjordane som 
vart utvalde som nasjonalt verdifulle. Området femnar om 2 kulturlandskaps-lokalitetar i 
biologisk mangfald-registreringa, ”Grinde” og ”Engjasete”, begge med verdi ”svært viktig”.  

10.2  Dokumentasjon/fagkunnskap 

Verdiane på Grinde er dokumentert gjennom arkeologiske undersøkingar (hovudfag), 
kulturhistoriske undersøkingar (dr. grad), vegetasjonshistoriske undersøkingar (FoU-
prosjekt), vegetasjonsøkologiske undersøkingar (del av dr. grad og fleire fagartiklar), 
mastergradsoppgåver og bacheloroppgåver, videopresentasjonar og ulike rapportar. Truleg 
er Grinde det best dokumenterte kulturlandskapsområdet i Sogn og Fjordane. Viser elles til 
litteraturlista i vedlegg 4. 

11 Vedlegg 

Vedlegg 1: Måleiningar og satsar 
Tiltak Restaurering Årleg skjøtsel Sats 

Gamal kulturmark    

 Felling, rydding og fjerning av 
kvist og hogstavfall ved 
restaurering av gamal og delvis 
attgrodd kulturmark. 

 1000 kr/daa 

  Slått i bratt terreng (delvis 
to-hjuling, delvis ljå), 
flattørking og innkjøring. 

1700 kr/daa 

  Same tiltak med hesjing. 3400 kr/daa 

Husdyrbeiting    

  Styrt beiting med 
gjerdehald, tilsyn, etc. 

250 kr/daa 

Styvingstre    

 Tilbakeskjering og fjerning av 
biomassen. 

 1000 kr/stk 

  Styving og fjerning av 
biomassen. 

200 kr/stk 

  Same tiltak, men med 
tørking, innkjøring og bruk 
til fôr. 

600 kr/stk 

Kantsoner    

 Rydding av kantsone langs areal, 
murar, vegar, stiar, bekkeløp. 

 15 kr/lm 

Steingardar/bakkemurar    

 Riving, sortering, oppattbygging.  1 100 kr/lm 

  Vedlikehald, her under 
rydding/fjerning av 
uønskja vegetasjon. 

15 kr/lm 

  Fjerning av uønskja 
vegetasjon rundt 
rydningsrøyser og tufter. 

400 kr/stk 

Kjerrevegar/vegfar    

  Vedlikehald, her under 
rydding/fjerning av 
uønskja vegetasjon. 

25 kr/lm 

Gravrøyser    

  Rydding/fjerning av 
uønskja vegetasjon, 
vedlikehald. 

1000 kr/stk 

Bygningar    

 Utbetring  8000 kr/m2 

  Vedlikehald, her under 
rydding/fjerning av 
uønskja vegetasjon og 
mindre utbetringar. 

100 kr/m2 



Vedlegg 2: Tiltak og kostnadsoverslag 
Dette er førebelse kostnadsoverslag som vart nytta som grunnlag ved innmelding av 
området til det nasjonale utvalet. Tala og områdeskildringane er såleis ikkje oppdaterte i 
høve til endeleg utgåve av skjøtselsplanen. 

Grinde Gnr. 2/1 KOSTNADER 

FELT TILTAK TIDSROM INVESTERING 
ÅRLEG 

SKJØTSEL 

Område 2/1.1 Tun Små utbetringar 2015-2018 30 000 0 

Område 2/1.2 Kultureng 
/frukthage i drift 

Vanleg drift   0 0 

Område 2/1.3 Kultureng 
/frukthage i drift 

Vanleg drift  0 0 

Område 2/1.4 
Kultureng/åker/bær i drift 

Vanleg drift  0 0 

Område 2/1.5 
Overflatedyrka eng med 
spreidt trevegetasjon 
 

Restaurering tilbake til artsrik 
slåttemark. Slått med to-
hjulstraktor og ljå. 
Tilbakeskjering av styvingstre. 
Fjerning av biomassen. Tynne 
ut mellom lauvtrærne. Årleg 
slått og husdyrbeiting vår og 
haust. 

2009-2012 
2009-2029 

31 000  
16 000 

Område 2/1.6 Eldre 
kultureng i bratt terreng 
 

Restaurering tilbake til open 
slåttemark/beitemark. Årleg 
skjøtsel med husdyrbeite med 
slått med to-hjulstraktor kvart 
femte år. Fjerning av 
biomassen.  

2015-2029 0 10 000 

Område 2/1.7 
Granplantefelt 

Ikkje vurdert  0 0 

Område 2/1.8 Kultureng 
 

Vanleg drift. Vedlikehald 
høyløe. 
Årleg tilsyn/vedlikehald 
bakkemur/støttemur 

2009-2029 0 3 000 

Område 2/1.9 Hagemark  
 

Gradvis restaurering tilbake til 
open hagemark med 
styvingstre som lauvast. 
Tilbakeskjering av styvingstre. 
Rydding og fjerning av kvist, 
kratt og uønskja treslag. 
Fjerning av biomassen. Årleg 
skjøtsel ved styving og 
husdyrbeiting. 
Rydding/fjerning av uønskja 
vegetasjon på rydningsrøyser. 
Årleg tilsyn/vedlikehald 
kjerreveg. 

2009-2015 
2009-2029 

206 000  
50 000 

Område 2/1.10 Øyane 
 

Restaurering tilbake til 
slåttemark/beitemark. Rydding 
av feltsjiktet, fjerning av 
lauvkratt, særlig i kantsonene 
mot skog. Rydding av smågran. 
Opprydding i tufter etter gamle 
løer. Årleg skjøtsel ved intensiv 
husdyrbeiting. 

2015-2018 
2018-2029 

11 000  
6 000 

Grinde Gnr. 2/2  KOSTNADER 

FELT TILTAK TIDSROM INVESTERING 
ÅRLEG 

SKJØTSEL 

Område 2/2.1 Tun Restaurere steingard. Årleg 
tilsyn/vedlikehald. 

2009-2012 
2009-2029 

11 000  
2 000 

Område 2/2.2 Frukthage Vanleg drift  0 0 

Område 2/2.3 Gamal 
kultureng og frukthage med 
bakkemurar  
 

Restaurering tilbake til 
frukthage/slåttemark. 
Rydding/fjerning kratt og 
uønskja vegetasjon. Slått med 
to-hjulstraktor og ljå. Stell av 
frukttre. Fjerning av 
biomasse. Fristilling av 
steinmur/tufter. Vedlikehald 
bakkemurar. 

2009-2012 
2009-2029 

10 000  
18 000 

Område 2/2.4 Skiphaug 
m/hytte 

Skjøtsel av gravrøys. 2009-2029 0 1 000 

Område 2/2.5 
Høstingsskog/lauvskog med 
styvingstrær og gml. 
slåttemark 

Tilbakeskjering og årleg 
skjøtsel av styvingstre i grense 
mot innmark. Fjerning av 
biomasse. 

2015-2018 
2018-2029 

11 000  
2 000 

 
 
Grinde Gnr. 2/4 KOSTNADER 

FELT TILTAK TIDSROM INVESTERING 
ÅRLEG 

SKJØTSEL 

Område 2/4.1 Tun Behov for utbetring på lang 
sikt. 

2015-2018 1 612 000 0 

Område 2/4.2 Kultureng i 
drift 

Vanleg drift  0 0 

Område 2/4.3Elvegjel 
med styvingstre 
 

Tilbakeskjering og skjøtsel av 
styvingstre. Fjerning av 
biomassen. 

2015-2018 
2018-2029 

32 000  
6 000 

Område 2/4.4 Lauveng 
med gml. frukthage 
 

Tilbakeskjering og skjøtsel av 
styvingstre. Rydding/fjerning 
av uønskja vegetasjon. Stell av 
frukttre. Fjerning av 
biomassen. 
Skjøtsel ved intensiv 
husdyrbeite. Slått med to-
hjulstraktor og ljå. 
Restaurering høyløe. 

2009-2015 
2009-2029 

109 000  
54 000 

Område 2/4.5 Gamal 
kultureng med 
styvingstre i drift 
 

Skjøtsel av styvingstre. Årleg 
skjøtsel med slått med to-
hjulstraktor og ljå. Fjerning av 
biomassen. Vedlikehald 
bakkemurar, rydningsrøyser 
og kjerreveg. 

2009-2029 0 97 000 

Område 2/4.6 Gamal 
kultureng med 
styvingstre i drift 
 

Skjøtsel av styvingstre. Årleg 
skjøtsel med slått med to-
hjulstraktor og ljå. Fjerning av 
biomassen. Vedlikehald 
bakkemurar, rydningsrøyser 
og kjerreveg. 

2009-2029 0 34 000 

Grinde Gnr. 2/5  KOSTNADER 

FELT TILTAK TIDSROM INVESTERING 
ÅRLEG 

SKJØTSEL 

Område 2/5.1 Tun Ikkje vurdert (ingen SEFRAK-
bygningar) 

 0 0 

Område 2/5.2 Frukthage i 
drift 

Vanleg drift  0 0 

Område 2/5.3 
Lauvskog/impediment  

Skjøtsel av to gravrøyser 2009-2029 0 2000 

Område 2/5.4 Slåttemark 
med randsoner og allè med 
styvingstre delvis i drift 

Tilbakeskjering og skjøtsel 
av styvingstre. 
Rydding/fjerning av uønskja 
vegetasjon. Restaurering av 
steingard. Fjerning av 
biomassen. Skjøtsel ved 
intensiv husdyrbeite. 
Maskinell slått og slått med 
to-hjulstraktor og ljå. 
Husdyrbeiting vår og haust. 
Restaurering høyløe. 
Vedlikehald kjerreveg og 
steinopplegg. 

2009-2012 
2009-2029 

76 000  
30 000 

Område 2/5.5 Gamal 
kultureng 
 

Restaurering tilbake til 
slåttemark. Tilbakeskjering 
og skjøtsel av styvingstre. 
Rydding/fjerning av uønskja 
vegetasjon. Vedlikehald av 
steingardar. Fjerning av 
biomassen. Slått med to-
hjulstraktor og ljå. 
Husdyrbeiting vår og haust. 

2009-2012 
2009-2029 

10 000  
6 000 

Område 2/5.6 Gamal 
hagemark 
 

Tilbakeskjering og skjøtsel 
av styvingstre. 
Rydding/fjerning av uønskja 
vegetasjon. Fjerning av 
biomassen. Husdyrbeiting 
vår og haust. 

2009-2012 
2009-2029 

24 000  
5 000 

Område 2/5.7 Granplantefelt Ikkje vurdert førebels.  0 0 

Område 2/5.8 Slåttemark 
delvis i drift 

Årleg slått maskinelt, to-
hjulstraktor og ljå. 
Vedlikehald steingard og 
rydningsrøyser. 
Restaurering høyløe. 

2009-2029 0 24 000 

Område 2/5.9 Lauvskog med 
gamle styvingstre 

Tilbakeskjering og årleg 
skjøtsel av styvingstre i 
grense mot innmark. 
Fjerning av biomasse. 

2020-2023 
2018-2029 

55 000  
10 000 

Grinde 
Gnr. 2/6, 2/11 og 3/7 KOSTNADER 

FELT TILTAK TIDSROM INVESTERING 
ÅRLEG 

SKJØTSEL 

Område 2/6.1 Tun Behov for utbetring på langs 
sikt 

2015-2018 
2009-2029 

1 600 000  
10 000 

Område 2/6.2 Innmark i 
drift 
 

Vidare skjøtsel med slått, 
husdyrbeiting, 
fruktproduksjon og styving. 

2009-2012 
2009-2029 

60 000  
108 000 

Område 2/6.3 Skogteig Ingen tiltak  0 0 

Område 2/6.4 Slåttemark 
i nord 
 

Halde fram med slått. 
Tilbakeskjering og skjøtsel av 
styvingstre. Rydding/fjerning 
av uønskja vegetasjon. 
Vedlikehald av steingardar og 
bakkemurar. Fjerning av 
biomassen. Slått med to-
hjulstraktor og ljå. Hesjing. 
Husdyrbeiting vår og haust. 
Vedlikehald høyløe. 

2009-2012 
2009-2029 

50 000  
42 000 

Område 2/6.5 Lauvskog 
med styvingstrær 
Ormateigen 
 

Restaurering tilbake til 
hagemark. Tilbakeskjering og 
skjøtsel av styvingstre. 
Rydding/fjerning av uønskja 
vegetasjon. Fjerning av 
biomassen. Intensiv 
husdyrbeiting. 

2012-2015 
2012-2029 

119 000  
27 000 

Område 2/6.6 Kultureng i 
drift (3/7) 
 

Vanleg drift. Vedlikehald 
bakkemur og høyløe. 

2009-2012 
2009-2029 

20 000  
7 000 

Område 2/6.7 Slåttemark 
(3/7) 
 

Tilbakeskjering og skjøtsel av 
styvingstre. Rydding/fjerning 
av uønskja vegetasjon. 
Fjerning av biomassen. 
Slått/intensiv husdyrbeiting.  

2012-2015 
2012-2029 

49 000  
12 000 

Grinde 
Gnr. 2/7 KOSTNADER 

FELT TILTAK TIDSROM INVESTERING 
ÅRLEG 

SKJØTSEL 

Område 2/7.1 Tun Behov for utbetring på langs sikt 2009-2015 
2009-2029 

2 000 000  
8 000 

Område 2/7.2 
Innmark/frukthage 

Vanleg drift  0 0 

Område 2/7.3 Gamal 
slåttemark 
 

Tilbakeskjering og skjøtsel av 
styvingstre. Rydding av 
feltsjiktet. Fjerning av 
biomassen. Slått/ intensiv 
husdyrbeiting. Vedlikehald 
steingardar/steinopplegg og 
kjerrevegar. 

2009-2012 
2009-2029 

37 000  
43 000 

Område 2/7.4 Lauvskog 
med styvingstre 

Potensiale, men førebels ikkje 
vurdert nærare. Vedlikehald 
kjerreveg. 

2009-2029 0 1 000 

 
Grinde 
Gnr. 2/14 KOSTNADER 

FELT TILTAK TIDSROM INVESTERING 
ÅRLEG 

SKJØTSEL 

Område 2/14 
Tun/innmark i drift 

Potensiale for restaurering og 
vedlikehald av gamal veg, samt 
bygningar. 
Vanleg drift av innmark. 

2015-2018 
2009-2029 

640 000  
1 000 

     

Grinde 
Gnr. 2/16 KOSTNADER 

FELT TILTAK TIDSROM INVESTERING 
ÅRLEG 

SKJØTSEL 

Område 2/16 
Tun/innmark 

Ikkje vurdert nærare. Vanleg drift 
av innmark. Potensiale for 
restaurering/vedlikehald av gamal 
veg. 

2015-2029 0 3 000 

     

Grinde 
Gnr. 2/18 KOSTNADER 

FELT TILTAK TIDSROM INVESTERING 
ÅRLEG 

SKJØTSEL 

Område 2/18 
Tun/innmark 

Ikkje vurdert nærare. Potensiale 
for restaurering/vedlikehald av 
gamal veg. Vanleg drift av 
innmark. 

2015-2029 0 3 000 

Engjasete 
Gnr. 3/1 KOSTNADER 

FELT TILTAK TIDSROM INVESTERING 
ÅRLEG 

SKJØTSEL 

3/1.1 Tun Behov for større 
restaurering, rydding, 
kantslått rundt bygningar og 
ruinar 

2015-2018 
2009-2029 

2 810 000  
5 000 

3/1.2 Kultureng i drift 
 

Vanleg drift. Vedlikehald 
rundt rydningsrøys. Stell av 
kantsoner. 

2009-2029 0 1 000 

3/1.3 Kultureng i drift  
 

Vanleg drift. Tilbakeskjering 
og skjøtsel av styvingstre og 
rydding/fjerning av kratt i 
kanten. Vedlikehald rundt 
rydningsrøys. 

2015-2018 
2018-2029 

42 000  
9 000 

3/1.4 Natureng(med to 
samlingskvier for sau).   

Rydding/fjerning av kratt. 
Årleg slått med to-
hjulstraktor og ljå. Fjerning av 
biomasse. 

2009-2012 
2012-2029 

5 000  
8 000 

3/1.5 Gamal bærhage og  
gamle  frukttre 

Restaurering tilbake til stelt 
frukt-og bærhage, med slått 
av feltsjiktet. 

2009-2012 
2012-2029 

7 000  
19 000 

3/1.6 Lauvskog (tidl. 
høstingsskog, beite- og 
skrapslåttemark).  

Ingen tiltak førebels.  0 0 

 
Engjasete 
Gnr. 3/2 og 3 KOSTNADER 

FELT TILTAK TIDSROM INVESTERING 
ÅRLEG 

SKJØTSEL 

3/2.1 Tun Behov for utbetring på lang sikt 2015-2018 1 600 000 0 

3/2.2 Innmarksareal Vanleg drift  0 0 

3/2.3 Kolle/lauvskog/natureng Slått av feltsjikt og rydding av 
kanter mot steinopplegg 

2012-2029 0 12 000 

3/2.4 Gamle 
slåtteenger/naturenger 
 

Rydding/fjerning av uønskja 
vegetasjon. Årleg slått to-
hjulstraktor. 

2012-2015 
2015-2029 

22 000  
37 000 

3/2.5 Bjørkehage 
 

Tilbakeskjering og skjøtsel av 
styvingstre. Intensiv 
husdyrbeiting. Rydding/fjerning 
av uønskja vegetasjon. 

2009-2012 
2012-2029 

37 000  
8 000 

3/2.6 Lauvskog 
 

Restaurering tilbake til open 
skoglund. Rydding/fjerning av 
uønskja vegetasjon. 

2015-2018 
2018-2029 

11 000  
20 000 

3/2.7 Gamal 
frukthage/slåttemark 
 

Restaurering tilbake til 
frukthage/slåttemark. Slått med 
to-hjulstraktor og ljå og rydding 
av kanter mot bakkemur. Årleg 
slått og vedlikehald frukttre og 
bakkemur. Vedlikehald høyløe og 
kjerreveg. 

2009-2012 
2009-2029 

15 000  
28 000 

Felles heimestølar på Orrasete Restaurering sel og høyløe. 
Vedlikehald og kantslått 
steingardar, rydningsrøyser, 
bakkemurar, kloppar, 
kjerrevegar, bekkeløp. 

2015-2020 
2015-2029 

430 000  
89 000 

Vedlegg 3: Avtalemal 

 

Utvalde kulturlandskap i jordbruket 
Avtale om skjøtsel i området xxxxxxx 

 

Avtalepartar: 

Staten ved Fylkesmannen i Sogn og Fjordane, her etter kalla staten. 

Grunneigar(ar) og/eller brukar(ar), her etter kalla forvaltaren. 

 

Forvaltaren: 

Fødsels- eller organisasjonsnummer Namn 

  

Adresse Postnummer og -stad 

  

 

 

Mellom staten og forvaltaren er det inngått følgjande avtale: 

§ 1 Område og føremål 

Avtala gjeld følgjande eigedomar: 

Kommunenr Gnr Bnr Fnr 

    

 

Føremålet med avtala er å ta vare på dei verdiane som ligg til grunn for at området inngår i Utvalde 

kulturlandskap i jordbruket, og å sikre ei særskilt og langsiktig forvaltning av området. 

Området og mål for forvaltninga av området er nærare skildra i Forvaltningsplan for xxxxx, datert xx.xx.xxxx. 

§ 2 Avtaletid 

Avtala gjeld i 10 år frå dato for avtaleinngåing. Det er partane sin intensjon å fornye avtala ut over avtaletida. 

Første revisjon av avtala skal skje i 2010. Sjå også § 6 om revisjon. 

§ 3 Skjøtselstiltak i området 

Partane skal samarbeide om innhaldet i skjøtselsplanen, samt oppdatere og justere denne når det er faglege eller 

praktiske behov for dette. Partane forpliktar seg til å følgje den siste oppdaterte skjøtselsplanen og 

forvaltningsplanen for xxxxxx. 

Forvaltaren skal utføre årlege skjøtselstiltak slik det går fram av vedlegg 1 på følgjande område: 

xxxx 

 

§ 4 Godtgjersle 

Godtgjersle etter denne avtala skal takast frå midlar innvilga til dette føremålet over statsbudsjettet. 

På grunnlag av gjennomførte årlege skjøtselstiltak etter § 3 skal forvaltaren motta ei godtgjersle etter følgjande 

satsar: 

Areal med mindre omfattande tiltak kr xxx pr. daa pr. år 

Areal med omfattande tiltak  kr xxx pr. daa pr. år 

Areal med svært omfattande tiltak  kr xxx pr. daa pr. år 

Tillegg for museal drift   kr xxx pr daa pr. år 

 

I tillegg skal forvaltaren motta ei godtgjersle for dyr som beitar i området og som forvaltaren disponerer, etter 

følgjande satsar: 

kr xxx pr. dyr pr. år for storfe 

kr xxx pr. dyr pr. år for småfe 

Utbetaling av godtgjersla skal skje på grunnlag av opplysningar om dyretal henta frå godkjend søknad om 

produksjonstilskot pr. 31.07 i det aktuelle året. 

Satsane er førebelse sidan dei må tilpassast talet på avtaler, omfanget av kvar avtale og budsjettet som vert stilt 

til rådvelde gjennom prosjektet. Endelege satsar vert gjort kjende ved utbetalinga. 

Utbetaling av godtgjersle skjer same året som skjøtselstiltaka vert utført på grunnlag av avtalepartane sin årlege 

gjennomgang, jf. § 5 om oppfølging. 

§ 5 Oppfølging 

Ein gong kvar haust skal staten og forvaltaren avhalde felles synfaring med gjennomgang av skjøtselsarbeidet 

som er utført. Dette dannar grunnlag for justering av aktuelle skjøtselstiltak, samt utmåling av godtgjersla, jf. § 4. 

Godtgjersla etter denne avtala vert forvalta i samsvar med ”Reglement for økonomistyring i staten”. 

Fylkesmannen, Statens landbruksforvaltning og Riksrevisjonen har høve til å kontrollere at godtgjersla vert nytta 

i samsvar med denne avtala. 

§ 6 Avtalerevisjon 

Avtalepartane kan ta initiativ til revisjon av avtala. 

Revisjon kan krevjast dersom: 

- det skjer endringar som vesentleg påverkar verdiane i heile eller delar av det området som denne avtala 

omfattar 

- det skjer endringar som vesentleg påverkar verdiane og/eller føremålet i hele eller deler av det området som 

inngår i Utvalde kulturlandskap i jordbruket 

- det gjerast vesentlege endringar i skjøtselsplanen, sjå også § 2 

- det skjer vesentlege endringar i tildelinga over statsbudsjettet 

§ 7 Mishald 

Ved vesentleg mishald kan avtala hevast og godtgjersle krevjast tilbakebetalt. Partane kan bli samde om at 

mishaldet rettast opp innan ein avtalt frist. 

§ 8 Oppseiing og opphør 

Partane kan seie opp avtala med seks månaders varsel. Avtalepartane kan også bli samde om at avtala skal 

opphøre. 

Staten kan berre si opp avtala dersom det kan krevjast revisjon etter avtala § 6.  

§ 9 Overdraging 

Ved overdraging av eigedom eller rett som vert omfatta av denne avtala, har ny eigar rett til å tre inn i avtala.  

§ 10 Tvist 

Partane skal prøve å løyse tvistar om denne avtala i minnelegheit og deretter ved mekling. Dersom dette ikkje 

fører fram, kan det takast ut søksmål. 

 

 

Stad og dato 

 

 

Staten 

v/Christian Rekkedal 

landbruksdirektør 

Fylkesmannen i Sogn og Fjordane 

Forvaltaren 

v/eigar av gnr xx bnr xx 

 

 
Eitt vedlegg: 

 

Vedlegg 1: Oversikt over aktuelle skjøtselstiltak  

